
馬國明昨日出席新劇宣傳活動，被問會否想學
陳豪與陳茵媺夫妻檔拍劇？他坦言不抗拒與老婆湯
洛雯合作，但最怕忍不到笑，並大讚老婆摸仿能
力超強，扮乜似乜，力薦她
拍喜劇，「如果遇上好
劇本、好角色，相
信老婆必定爆
紅！」

P20 娛樂

黃凱芹與林建煇醫生將於本月20日在伊
館舉行一場慈善演唱會，今次是黃凱芹入行以
來首次在下午開騷，林建煇指其實不少來聽音
樂會的病人和聽障人士均是老人家，考慮到交
通問題，覺得下午場比較適合。黃凱芹很高興能
與醫生合作，為慈善出一分力，但他笑言很怕醫

生：「我細個未讀幼稚園患過肺結核，父母帶我去睇
醫生，每日要打一支好大嘅針，我好驚，行到街角望
到診所個招牌已經喊，父母要買玩具氹我。」他坦言
疫情期間為了健康，只好硬着頭皮去打針。

炎明熹樂壇大豐收
搞BBQ報答粉絲

踏入2024年，可以用「滿載而歸」形容炎明熹
（Gigi）！她在剛過去的兩大樂壇頒獎禮上交出亮
麗成績，又在《萬千星輝頒獎典禮 2023》憑
《新聞女王》片尾曲《Crystal
Clear》奪「最佳電視歌曲」及「最
具潛質新人」獎。Gigi除感激
公司和團隊幫助，粉絲的支持

亦是她最大動力。早前趁大學假期，Gigi抽空
參與「炎明熹粉絲後援會」在屯門一個BBQ場
舉行的聚會，她主動提議跟現場500位「Gi
炎粉」逐一合照，全晚高潮位是由Gigi抽出
及頒發大獎，粉絲不停高叫自己的抽獎號碼，
渴望能從偶像手中得到大獎。

Gigi開心說：「我知道佢哋一直好支持同愛
護我，將我當成家人，好似一個大家庭。我唔

叻用言語表達，所以一直好期待同大家見
面同親口道謝，希望大家開心。」

■炎明熹跟粉絲
玩遊戲，絕無明
星架子。

藝人丁子朗與余宗遙前晚到觀塘錄音室錄音，
由於他們早前在選秀節目《亞洲超星團》唱謝霆鋒的
《活着Viva》大受歡迎，故二人順應民意，灌錄這首
歌送給粉絲。丁子朗指余宗遙早前被導師讚是新一
代謝霆鋒，更讚對方有才華：「佢寫咗幾首歌畀我，
將來我出歌全靠佢。」不過余宗遙坦言自從被指似霆
鋒後，引來網民批評，他說：「俾人鬧都係好事，總
好過冇人知。不過我塗咗紅色指甲俾人話我乸，霆
鋒塗黑指甲就俾人讚Man。」

馬國明、蔡思貝、高海寧與劉穎鏇等
昨日到油塘宣傳無綫劇《飛常日

誌》，馬明於劇中跟蔡思貝、劉穎鏇有感
情線，被取笑艷福不淺，他表示與劉穎鏇
較少對手戲，希望日後再合作：「我老婆
（湯洛雯）成日話佢（劉穎鏇）好正，身材又均
勻，又成日讚內地演員肖戰，因為佢近排鍾
意睇仙俠劇。（呷醋？）唔會，每個人都有偶
像。（你係靚湯偶像？）都係㗎，佢好鍾意睇我
嘅《On Call》，上年又鍾意我套《隱形戰隊》。」
問到可會夫妻檔拍劇？馬明笑言：「要問

佢，同埋唔知有冇監製夠膽好似搵陳豪同陳茵
媺咁搵我哋拍，我就唔抗
拒，但要睇劇本，我係驚佢

同我拍會忍唔到笑。（拍喜劇？）可以呀，佢
模仿好叻，睇睇吓電視會突然模仿人，仲要好
似，如果撞啱個角色可以畀佢發揮會好爆。」
提到他們上周在港秘密補擺喜酒，馬明稱是雙
方家長決定：「因為我哋蘇梅婚禮冇請親戚，
雙方家長覺得補番親戚影相，會圓滿啲。」

蔡思貝哮喘復發

蔡思貝於台慶頒獎禮坐足全晚卻「食白
果」，她坦言沒有失望：「最感動係見到大家
嘅努力得到認同，見到佘詩曼更加會以佢為榜
樣，佢好叻，一返嚟拍劇就留低好多紀錄，唔
係個個都做到。」她受訪時不停咳嗽，她坦言
哮喘復發：「近排天氣一冷一熱，細個有哮
喘，呢排有少少翻發就咳唔停。」剛在台慶頒
獎禮奪「最佳女配角」的高海寧聲音沙啞，她
表示當晚便生病，故仍未慶祝生日及得獎，她
說：「要到2月農曆新年先有時間慶祝，到時
叫一班朋友順便慶祝新年。」
同場的《聲夢傳奇》何晉樂（Rock）日前
遭前後援會會長炮轟，不滿他為後援會退
會費問題而公開其名字，Rock受訪時表
示：「因為唔清楚說話嘅內容，所以
交畀公司回應。如果有進一步嘅事，
對方又願意提供，可能問當事人比
較適合，我唔作回應喇。」

黃凱芹童年陰影怕打針

為親戚在港補擺喜酒

讚靚湯扮嘢叻
馬明力薦拍喜劇

■馬國明重演海報
上「壁咚」蔡思貝一
幕，場面搞笑。




